
Govardhanadhara Ashtakam

ગોવર્ધનધરાષ્ટકમ્

ગોપનારી મુખાંભોજભાસ્કરં વેણુવાદ્યકમ્ ।
રાધિકારસભોક્તારં ગોવર્ધનધરં ભજે ॥ ૧॥
આભીરનગરીપ્રાણપ્રિયં સત્યપરાક્રમમ્ ।
સ્વભૃત્યભયભેત્તારં ગોવર્ધનધરં ભજે ॥ ૨॥
વ્રજસ્ત્રી વિપ્રયોગાગ્નિ નિવારિકમહર્નિશમ્   ।
મહામરકતશ્યામં ગોવર્ધનધરં ભજે ॥ ૩॥
નવકઞ્જનિભાક્ષં ચ ગોપીજનમનોહરમ્ ।
વનમાલાધરં શશ્વદ્ગોવર્ધનધરં ભજે ॥ ૪॥
ભક્તવાઞ્છાકલ્પવૃક્ષં નવનીતપયોમુખમ્ ।
યશોદામાતૃસાનન્દં ગોવર્ધનધરં ભજે ॥ ૫॥
અનન્યકૃતહૃદ્ભાવપૂરકં પીતવસનમ્ ।
રાસમન્ડલમધ્યસ્થં ગોવર્ધનધરં ભજે ॥ ૬॥
ધ્વજવજ્રાદિસચ્ચિહ્ન રાજચ્ચરણપઙ્કજમ્ ।
શ‍ૃઙ્ગારરસમર્મજ્ઞં  ગોવર્ધનધરં ભજે ॥ ૭॥
પુરુહૂતમહાવૃષ્ટિર્નાશકં ગોગણાવૃતમ્ ।
ભક્તનેત્રચકોરેન્દું ગોવર્ધનધરં ભજે ॥ ૮॥
ગોવર્ધનધરાષ્ટકમિદં યઃ પ્રપઠેત્સુધીઃ ।
સર્વદાનન્યભાવેન સકૃષ્ણો રતિમાપ્નુયાત્ ॥ ૯॥
રચિતં ભક્તિલાભાય ધારકાનાં સનાતમ્ ।
મુક્તિદં સર્વજન્તૂનાં ગોવર્ધનધરાષ્ટકમ્ ॥ ૧૦॥
ઇતિ શ્રીગોકુલચન્દ્રકૃતં ગોવર્ધનધરાષ્ટકં સમ્પૂર્ણમ્ ॥

